Inatsisit Nr. 14 3.decembari 2012 Atuuttut

Kalaallit Nunaanni annaassiniarnissamut
upalungaarsimaneq aamma ikuallattoornissamik
gaartoornissamillu pitsaaliuinermi iliuusissat pillugit
Inatsisartut inatsisaata
allannguuteqartinneqgarnissaanik Inatsisartut
inatsisissaannut (Sorsuttoqarnerani
sorsuttoqarnissaanullu aarlerinartogarnerani
pilersaarusiornissamut aalajangiisinnaatitaaffiup
tigunegarnissaa)

§1
Kalaallit Nunaanni annaassiniarnissamut upalungaarsimaneq aamma ikuallattoornissamik
gaartoornissamillu pitsaaliuinermi iliuusissat pillugit Inatsisartut inatsisaanni nr. 14-imi, 26. maj 2010-

meersumi imatut allannguisoqassaaq:

1. §1,imm. 1, imatut ogaasertalerneqassaaq:

"§ 1. Kommunit annaassiniarnissamut upalungaarsimasuutitanik pilersitsissapput, taakkua
suliassarissalugu ajutoornerni ajunaarnersuarnilu, tassungalu ilanngullugu sorsuttogarnerani,
tamatumunngaluunniit annertuumik ulorianartorsiortogarnerani, imaluunniit taamaattogarnissaanik
annertuumik aarlerinartorsiornermi inuit, pigisat avatangiisillu ajoqusernissaannik pitsaaliuinissaq,
killilersimaartitsinissaq ikiorsiinissarlu. Annaassiniarnissamut upalungaarsimasuutitat suliassat

ogartussanit allanit isumaginegartussat suliassarinngilaat.”

2. § 10, imm. 1, imatut oqaasertalerneqassaaq:

"Annaassiniarnissamut upalungaarsimasut ajutoortogarnerani ajunaarnersuaqgarneranilu, ilanngullugit
sorsuttoqgarnera, kiisalu nunami akuutissanik ulorianartunik tassanngaannartumik ajutoortogarnerani,
ikuallattogarneranut, inuit, illuutit avatangiisillu ajoquserneqgarnerannut isumannaatsumik
suliniutegarsinnaassapput. Annaassiniarnissamut upalungaarsimasut aamma gimarngunneqartut allallu
ajornartoortut ikiorniarsinnaanissaannut, unnuisarfimmiitissinnaanissaannut

nerisagartissinnaanissaannillu isumaginninnermut ogartussaasunut ikiuutissapput.”



3.§ 10, imm. 3, imatut oqaasertalerneqassaaq:

"Imm. 3. Naalakkersuisut, kommunip allap, Statens Luftfartsvaesen-ip (RCC), Grgnlands Kommando-p
(MRCC) imaluunniit politiit kissaategarneranni annaassiniarnissamut upalungaarsimasut ajutoorneq,
ajunaarnersuaq sorsuttogarneraluunniit pissutigalugu pisariagartinneqartunik ikiuutissapput.”

4. §20,imm. 1, imatut ogaasertalernegassaaq:
"Naalakkersuisuni ilaasortat ataasiakkaat tamarmik immikkut ajutoortogartillugu,
ajunaarnersuagartillugu sorsuttoqartillugulu suliassagarfimmik iluanni inuiagatigiinni atuuffiit

attatiinnarnissaat ingerlaqgginnissaallu pilersaarusiussavaat.”

§2
Imm. 1. Inatsisartut inatsisaat manna Naalakkersuisut tamanna pillugu nalunaarusiornerini atuutilissaaq.
Inatsisartut inatsisaat Naalakkersuisut aamma danskit naalakkersuisuisa akornanni
isumagatigiissuteqartogaqqaanngippat atuutilersinnaanngilaqg.
Imm. 2. Inatsisartut inatsisaata matuma atuutilerneranut peqatigitillugu, suliassagarfinnut
Namminersorlutik Ogartussanit tiguneqareersimasunut atuuttumik, inuinnarnut upalungaarsimaneq
pillugu inatsisip nr. 342-p, 23. december 1959-imeersup, Kalaallit Nunaannut atuutsinneqgalernera pillugu
Kunngip peqgqussutaa nr. 405, 20. december 1962-imeersoq atorunnaarpoq, kiisalu suliffeqgarfiit
pingaarnerutinneqartut pillugit Nalunaarut nr. 331, 14. maj 1990-imeersoq, suliassaqarfinnut
Namminersorlutik Ogartussanit tiguneqarsimanngitsunut, atorunnaarsinneqarnissamik imaluunniit

inatsisitigut allanngortinnegarnissamik tungaanut, atuutiinnassaag.

Namminersorlutik Oqartussat, ullog 3. december 2012

